
 Дахадаевла районнизиб бегI гьалаб 
акIахъубси ва бахъал адамтас багьудлумира 
бяркъра дедибси Уркухъла шилизибси школа 
100 дус биънила анцIбукь бахълис разидеш хиб-
си ва мягIничебси саби. Илгъуна шадлихъла бал-
буцличи цалабикиб уркухъанти, ил школализиб 
бучIули калунти декIар-декIарти шимазибадти 
выпускникуни, хIурматла гIяхIли ва багьудила 
учреждениела хIянчизарти. 
1923 ибил дуслизиб районнизиб, Уркухъла ши-
лизиб, цаибси школа абхьибсири. ИлхIей-
чибадли ил багьудила учреждениелизир ур-
кухъантани ва алавти шимала дурхIнани мурхь-
ти багьудлуми кайсути сари ва илди гIибратчеб-
си бяркъличи биркахъути саби. Илкьяйдали да-
хадаевлантала гIямрулизиб ил школа мягIничеб-
си багьудлумала урунжли бетаурси саби. 
Шадлихъла балбуц бехIбихьиб школала та- 
рихличил дархдасунти суратуни ва документуни 
гьаладихьниличил. Лебилра цалабикибти илкь-
яйдали 100 дусла тарихлизи бухIнаахъес имкан-
бакIиб. Илдани суратуначилти альбомти, ар-
хивла документуни иштяхIличил хIердирулри. 
Багьеслири, илгъуна тарихла бяхIяназирти баян-
ти хIясибли сегъунти сархибдешуни диахъубли-
рил школали 100 дусла духIнар. 
Балбуцла дазурбазиб чебаахъиб школа 
акIахъубхIейчибадли ишхIелла манзилличи 
бикайчи илала тарихличила фильмра. Сунела 
давлачебси тарихла бетуцлизир школа сегъунти 
къияндешуначи бяхIягибал ва сецад сар- 
хибдешуни диахъубал фильмличи хIербикIутас 
аргъес имканбакIиб.  Фильмлизи кадерхахъурли-
ри мягIничерти архивла материалти, муртрил 
школализиб бузули яра бучIули калунтала ин-
тервьюби. ИшхIелла манзиллис школализир диа-
хъубти чедибдешуначила ва цархIилти кьадри-
черти далдуцуначила баянтира аргъес вирулри. 
Бухъянси манзиллизир ил багьудила учреждени-
елизир диахъубти сархибдешуначил тяниши-
рухIели, гIурлизив гьатIира гIяхIил узес яра 

учIес багьандан адам уркIичевви-
рахъулри. Челябкьуси дарш-
дуслихълизир гьатIира дахъал че-
дибдешуни ва сархибдешуни диахъес 
багьандан школала бузери гIеббуцес 
хIяжатли биъниличила лебтанилра 
иргъулри. 
Школала юбилейлизир бутIакьяндеш 
дирули, чула педагогуни мубаракби-
рулри Россияла декIар-декIарти реги-
онтазибадли бакIибти выпускникуна-
ни. 
Цалабикибтачи саламтала гъайличил 
дугьавизур историяла гIилмуртала 
кандидат, школала директор ГIусбан 
ГIусбанов. 
ГI.ГIусбановли сунела выступление-
лизиб Уркухъла урга даражала школа 
100 дус биъни дебали мягIничебси 

анцIбукь биъниличила буриб. Балбуцличир шко-
лали 100 дусла духIнар диахъубти сархибдешу-
начила, ишхIелла манзиллизир дирути къайгъна-
чила ва челябкьлализир Уркухъла дахъал шали-

карси гимназияли дарестачила далилти гьалади-
хьиб илини. 
«Даршал дусла бухIнаб Уркухъла школа жа-
мигIятла гIямрула бетуцуни гьаладяхI да-
шахъули, дурхIнани багьудлуми кайснила ва 
бяркъ лугнила чIумаси хьулчили бетаур. 
ДурхIни мурхьти багьудлумачи бегIбирнила 
шайчир ишар умутчерти гунзри кайцIути сари. 
Нуша пахруличил хIердикIулра ишаб бузули ка-
лунти пагьмучебти педагогунала сархибдешуна-
чи ва гьарил учительли ва ученикли ил школала 
тарихлизи белгиси пай кабирхьниличи разили-
ра», - буриб илини. 
Шадлихъличив илкьяйдали гъайухъун районна 
бекI МяхIяммад ГIябдулкьадиров. Илинира юби-
лейличил Уркухъла цаибил номерла школа 
(Уркухъла дахъал шаликарси гимназия)  100 дус 

биъниличил лебилра цалабикибти мубаракбариб. 
«Ил мягIничебси анцIбукьли нушала уркIби 
пахрули ва разидешли дирцIахъули сари. 
Жагьил наслу бархьси дякьличи кабилзахънили-
зиб ва гьалабяхI башахънилизиб школали 
мягIничебси мер бурцули саби. Гьарбизурси ва 
пайдачебси челябкьла биахъес багьандан ишар 
дурхIнани мурхьти багьудлуми ва устадеш кай-
сули сари. 
Уркухъла школала даршал дусла юбилей – ил 
байрам дураберкIес багьандан сабабли ва цаза-
манализиб илала тарихличила ва челябкьлаличи-
ла баянти гьаладихьнила баркьуди дураберкIни 
бетарули саби. Нуша пахрули диркьулра нушала 
школала гьарбизуначи ва чедибдешуначи, 
дирхулра гьаннала гIергъира бучIантанира педа-
гогунанира черяхIти баркьудлуми дурадуркIни-
личи», - викIи М.ГIябдулкьадиров. 
Муниципалитетла руководительли илкьяйдали 
бузериличи чекабизурли, гьалабяхI башни 
багьандан баркалла багьахъур школала админи-
страциялис, преподавательтас ва лебилра хIян-
чизартас. Илдигъунти педагогунала ва цархIилти 

хIянчизартала умутчерти баркьудлу-
мани бучIантира уркIичеббирахъули 
саби ва белчIудилизарра бузерилизир-
ра чунира сархибдешуни дирахъес 
кьаслизиб саби. 
«Мубаракбирулра лебилра ученикуни, 
выпускникуни ва илдала бегIти, чуни-
ра даршал дусла бухIнаб Уркухъла 
школала гIямрулизир жигарла бутIа-
кьяндеш дарибти. Школала бузери 
жигарчеббирнилизир хIушани мур-
талра бутIакьяндеш дирутири ва ил 
багьудила учреждение гьалартала 
къяяназиб биахъес кумекбирусири. 
ХIушаб гьаннала гIергъира дахъал 
чедибдешуни диаб ва гьарил баркьу-
дилизиб школа гьалабяхI башаб! Гьар-
ил ученик ишав гIевурцаб ва илала 
рухIласи давла имцIабикIаб, гьарил 
преподаватель пахруливиркьаб сунела 

гIибратчебси бузериличи. Нушала район ва улка 
гьаладяхI дашахънилизи белгиси пай ка-
бирхьули, гьаннала гIергъира чекадизурли дузес 
кьасбарая», - буриб муниципалитетла руководи-
тельли. 
Районна администрацияла ва сунела шайзибадли 
МяхIяммад ГIябдулкьадировли гимназияла ди-
ректор ГIусбан ГIусбановлизи учреждениела ма-
териально-техническая база къулайбирахънила 
мурадличил 100 азир къурушла сертификат бе-
диб. 
Илкьяйдали шадлихъла балбуцличиб къугъати 
гъайличил чула пикруми дурули, гъайбухъун 
хIурматла гIяхIлира. Дигеси анцIбукьли бетаур-
лири декIар-декIарти къуллукъуни дузахъути 
вакилтани балбуцлизир бутIакьяндеш дарни ва 

Ахъси даражаличиб шадлихъ дураберкIиб 

(Хьарахъуд — 4-ибил бяхIлизиб) 

        Руководствуясь    Федеральным   законом от   06.10.2023 г.  № 131-
ФЗ «Об общих принципах организации местного самоуправления в Рос-
сийской Федерации» Собрание депутатов МО «Дахадаевский район»  
 РЕШАЕТ: 
 
     1. Передать земельный участок, с видом разрешенного использования: 
здравоохранение, площадью 299 кв. м. с кадастровым номером 
05:27:000010:853, расположенный по адресу: Республика Дагестан, Даха-
даевский район, с. Бускри, ул. Школьная в собственность Республики Да-
гестан. 

     2.  Администрации МО «Дахадаевский район» внести   изменение   в 
реестр муниципального имущества и провести работу по передаче земель-
ного участка, находящегося на балансе МО «Дахадаевский район» в госу-
дарственную собственность Республики Дагестан. 
 

    Глава администрации 
МО «Дахадаевский район»  М.А. Абдулкадиров 

 
Зам. председателя Собрания депутатов  

 МО «Дахадаевский район»  А.М. Ибрагимов 
 

РЕШЕНИЕ 
 

СОБРАНИЕ ДЕПУТАТОВ МУНИЦИПАЛЬНОГО ОБРАЗОВАНИЯ «ДАХАДАЕВСКИЙ РАЙОН» РЕСПУБЛИКИ ДАГЕСТАН 
     О передаче земельного участка, находящегося на балансе МО «Дахадаевский район» в собственность Республики Дагестан. 

    Внести в Положения о порядке установления, 
выплаты и перерасчета размера ежемесячной до-
платы к пенсии лицам, замещавшим муниципаль-
ные должности Республики Дагестан, и положе-
ния о порядке установления, выплаты и перерас-
чета размера пенсии за выслугу лет лицам, заме-
щавшим должности муниципальной службы ор-
ганах местного самоуправления муниципального 
района «Дахадаевский район» в соответствие с 
законодательством Российской Федерации и За-
кона  Республики Дагестан от 11.10.2010г.№55 
Собрание депутатов МО «Дахадаевский район» 
РЕШИЛО: 
 
Дополнить статьей 15.1. следующего содержа-
ния: 
      Статья 15.1.  В соответствии пунктом 2 статьи 
4 Закона РД от11.10.2010г.№55 «О пенсии за вы-

слугу лет лицам, замещавшим должности госу-
дарственной гражданской службы Республики 
Дагестан» Размер пенсии, для граждан, прожива-
ющих в районах (местностях), в которых решени-
ями органов государственной власти СССР, орга-
нов государственной власти Российской Федера-
ции, органов государственной власти Дагестан-
ской АССР (Дагестанской ССР) или органов гос-
ударственной власти Республики Дагестан уста-
новлены районные коэффициенты, коэффициен-
ты к заработной плате за работу в пустынных, 
безводных местностях и в высокогорных райо-
нах, увеличивается на соответствующий коэффи-
циент на весь период их проживания в указанных 
районах (местностях). При этом, если установле-
ны разные коэффициенты, применяется коэффи-
циент, действующий в данном районе 
(местности) для работников непроизводственных 

отраслей. 
При выезде граждан из этих районов 
(местностей) на новое постоянное место житель-
ства размер пенсии определяется без учета ука-
занных коэффициентов. 
         2.Решение Собрания депутатов МО 
«Дахадаевский район» вступает в силу со дня его 
подписания. 
 
 

Зам. председателя Собрания депутатов 
МО «Дахадаевский район»                                                                    

А.М. Ибрагимов 
 

Глава МО «Дахадаевский район»                                                                    
М.А. Абдулкадиров 

 
  

РЕШЕНИЕ 
 

СОБРАНИЕ ДЕПУТАТОВ     
МУНИЦИПАЛЬНОГО ОБРАЗОВАНИЯ «ДАХАДАЕВСКИЙ РАЙОН» РЕСПУБЛИКИ ДАГЕСТАН 

 
                                                                                                                    ПОЛОЖЕНИЕ 

О ПОРЯДКЕ УСТАНОВЛЕНИЯ И ВЫПЛАТЫ ЕЖЕМЕСЯЧНОЙ ДОПЛАТЫ К ПЕНСИИ ЛИЦАМ, ЗАМЕЩАВШИМ МУНИЦИПАЛЬ-
НЫЕ ДОЛЖНОСТИ, И ПЕНСИИ ЗА ВЫСЛУГУ ЛЕТ ЛИЦАМ, ЗАМЕЩАВШИМ ДОЛЖНОСТИ МУНИЦИПАЛЬНОЙ СЛУЖБЫ В ОР-

ГАНАХ МЕСТНОГО  САМОУПРАВЛЕНИЯ МУНИЦИПАЛЬНОГО РАЙОНА  
«ДАХАДАЕВСКИЙ РАЙОН» 

Р Е Ш Е Н И Е № 3 
Собрание депутатов сельского поселения «Сельсовет Урагинский» Республика Дагестан  Дахадаевский район  

 
                          Об объявлении конкурса по отбору   кандидатур на должность главы сельского                        

                          поселения  «сельсовет Урагинский» Дахадаевского района Республики Дагестан 

В соответствии частью 8.1-1 статьи 36 
Федерального закона от 06.10.2003 № 131-ФЗ 
«Об общих принципах организации местного 
самоуправления в Российской Федерации», ре-
шением Собрания депутатов сельского поселе-
ния «сельсовет Урагинский» от 24.08.2023 г № 
3 «О порядке проведения конкурса по отбору 
кандидатур на должность главы   сельского по-
селения «сельсовет Урагинский» Дахадаевско-
го района РД, Уставом сельского поселения 
«сельсовет Урагинский», Собрание депутатов 
сельского поселения «сельсовет Урагинский» 
решило: 

 
1. Объявить конкурс по отбору канди-

датур на должность главы сельского поселения 
«сельсовет Урагинский» Дахадаевского района 
Республики Дагестан (далее - конкурс). 

 
2. Установить дату начала и окончания, 

а также время приема документов -  с 
03.11.2023 г.  по 24.11.2023 г., включительно, с 
08 часов 00 минут до 16 часов 00 минут 
(перерыв на обед с 12 часов 00 минут до 13 ча-
сов 00 минут, выходные дни - суббота, воскре-
сенье). 

 
3. Установить, что конкурс по отбору 

кандидатур на должность главы сельского по-
селения «сельсовет Урагинский» Дахадаевско-

го района Республики Дагестан проводится в 
соответствии с условиями, определенными По-
рядком проведения конкурса по отбору канди-
датур на должность главы сельского поселения 
«сельсовет Урагинский» Дахадаевского района 
Республики Дагестан, утвержденным решени-
ем Собрания депутатов сельского поселения 
«сельсовет Урагинский» от 24.06.2015г. №1. 
«О порядке проведения конкурса по отбору 
кандидатур на должность главы   сельского по-
селения «сельсовет Урагинский» Дахадаевско-
го района РД. 

 
4. Определить местом приема докумен-

тов от кандидатов на участие в конкурсе зда-
нии администрации сельского поселения 
«сельсовет Урагинский» Дахадаевского района 
Республики Дагестан по адресу: РД, Дахадаев-
ский район. 

 
5. Назначить проведение конкурса на 

29.11.2023г. в 10 часов 00 минут в здании адми-
нистрации сельского поселения «сельсовет 
Урагинский» Дахадаевского района Республи-
ки Дагестан по адресу: РД, Дахадаевский рай-
он, с. Ураги. 

 
6. Утвердить прилагаемый состав кон-

курсной комиссии по проведению конкурса по 
отбору кандидатур на должность Главы сель-

ского поселения «сельсовет Урагинский» Даха-
даевского района Республики Дагестан   в сле-
дующем составе; 

 -Раджабов Ахмед Салихович 
-Могомедов Могомед Алиевич 
-Абакаров Мустапа Алиевич 

  7. Ходатайствовать перед главой МО 
«Дахадаевский район» Абдулкадировым М.А. 
о назначении половины членов конкурсной ко-
миссии по отбору кандидатур на должность 
главы сельского поселения «сельсовет Урагин-
ский» Дахадаевского района Республики Даге-
стан. 

8. Настоящее решение подлежит опуб-
ликованию в официальном периодическом из-
дании Дахадаевского района «Сельская жизнь» 
и размещению на официальном сайте админи-
страции МО «Дахадаевский район» на инфор-
мационных стендах в здании администрации 
сельского поселения, школы, медпункта и клу-
ба. 

 
9. Настоящее решение вступает в силу 

со дня его официального опубликования. 
 

 Председатель собрания депутатов                                                                                              
сельского поселения «сельсовет Урагин-

ский»  Р. Раджабов 

Жители селения Ашты Дахадаевского района РД 

планируют «Благоустройство территории в с. Ашты» в рамках проекта РД  

«Местные инициативы» 

 
  В рамках реализации Республиканской программы РД «Местные инициативы», в селении Ашты Дахадаевского района РД планируется 

«Благоустройство территории».  Проекты «Местные инициативы» направлены на решение вопросов, связанных с полномочиями органов местного са-

моуправления. В рамках проекта можно построить, отремонтировать объекты благоустройства, культуры, жилищно-коммунального хозяйства, водо-

снабжения, автомобильные дороги. 

    По инициативе жителей селения Ашты, принято решение по проекту «Благоустройство территории». По условиям проекта, не менее 3% от объ-

ема субсидии из республиканского бюджета направляет администрация муниципального образования «Сельсовет Аштынский». Также, по условиям 

проекта, обязательно софинансирование проекта в размере ни менее 15% от проектной стоимости от имени меценатов, пожертвования населения, вы-

ходцев из села, частных лиц. 

  В связи с этим, инициативная группа по контролю над реализацией проектов, обращается ко всем, кто хочет содействовать реализации проектов, 

с просьбой об оказании помощи в благоустройстве «Благоустройство территории» в селе Ашты Дахадаевского района. 

            При условии прохождения конкурсного отбора в Министерстве экономики и территориального развития РД, проекты будут успешно реализован 

в селе. 

3 

Жители селения Уркарах Дахадаевского района РД планируют 
 «Благоустройство общественной территории вокруг  центральной   мечети»  

в рамках проекта РД «Местные инициативы» 
 

   

 В рамках реализации Республиканской программы РД «Местные инициативы», в селении Уркарах Дахадаевского района РД планируется 

«Благоустройство  общественной территории вокруг  центральной мечети».  Проект «Местные инициативы» направлен на решение вопросов, связан-

ных с полномочиями органов местного самоуправления. В рамках проекта можно построить, отремонтировать объекты благоустройства, культуры, 

жилищно-коммунального хозяйства, водоснабжения, автомобильные дороги. 

   По инициативе жителей селения Уркарах, принято решение по благоустройству общественной территории вокруг центральной мечети с. Урка-

рах.  

  В связи с этим, инициативная группа по контролю над реализацией проектов, обращается ко всем, кто хочет оказать содействие в реализации 

проекта, с просьбой об оказании помощи в проведении мероприятий «Благоустройство общественной территории вокруг центральной мечети» в селе 

Уркарах  Дахадаевского района. 

 При условии прохождения конкурсного отбора в Министерстве экономики и территориального развития РД, проект будет успешно реализован в 

селе. 

     Руководствуясь    Федеральным   законом от   06.10.2023 г.  № 131-ФЗ «Об общих принципах организации местного самоуправления в Российской 

Федерации» Собрание депутатов МО «Дахадаевский район»  

РЕШАЕТ: 

     1. Передать земельный участок, с видом разрешенного использования: здравоохранение, площадью 299 кв. м. с кадастровым номером 
05:27:000010:853, расположенный по адресу: Республика Дагестан, Дахадаевский район, с. Бускри, ул. Школьная в собственность Республики Даге-
стан. 

     2.  Администрации МО «Дахадаевский район» внести   изменение   в реестр муниципального имущества и провести работу по передаче земельного 
участка, находящегося на балансе МО «Дахадаевский район» в государственную собственность Республики Дагестан. 

    Глава администрации МО «Дахадаевский район»    М.А. Абдулкадиров 

Зам. председателя Собрания депутатов  МО «Дахадаевский район»   А.М. Ибрагимов 

 

РЕШЕНИЕ 

СОБРАНИЕ ДЕПУТАТОВ  МУНИЦИПАЛЬНОГО ОБРАЗОВАНИЯ «ДАХАДАЕВСКИЙ РАЙОН» РЕСПУБЛИКИ ДАГЕСТАН 

шадлихъ иштяхIличил 
гIеббуцили, мубаракла дугь-
би дурни. Районна ва респуб-
ликала гIямрулизир ил шко-
лали белгиси пай кабирхьни 
багьандан баркалла 
багьахъур ва школала руко-
водстволис саламтала дугь-
би  дархьиб биологияла гIил-
муртала кандидат, тIабигIят-
лис хIеруди бузахъуси ва ил 
пайдалабирнила шайчибси 
Федеральная службала руко-
водительла заместитель 
Амирхан Амирхановли, Да-
хадаевла районна бекIли узу-
ли калунси Жаруллагь 
ГIямаровли. Амирхан Амир-
хановли илкьяйдали школа 
100 дус биънила юбилейли-

чил бархбасахъи Правитель-
ствола телеграммара 
бархьиб. 
Багьудила Профсоюзла орга-
низацияли школалис телеви-
зор савгъатбариб, дахъал  
дусмазиб гIяхIси хIянчи ба-
рибти мугIяллимтас грамота-
би ва 10 азир къурушла 
кьадарлизир арцла премия-
бира дедиб. 
Юбилейла балбуц жагасили 
бетаахъурлири хIурматла 
гIяхIлани илар бутIакьяндеш 
дарнили ва гъайбухънили. 
Хаслира хъумхIертесили бе-
таурлири школала воспитан-
никунани чебаахъибси кон-
церт. Пагьмучебти 
дурхIнани чула музыкала, 
делхъла ва  театрла поста-
новкаби хIядурдирнила шай-
чирти устадеш чедаахъиб. 
Илдала концерт цалаби-

кибтас гьарли-
марси байрамли 
бетаур. 

Педагогунира ца шайчиб ка-
хIелун. Илдани чула вокалла 
шайчирти пагьмурти 
чедаахъиб, школала гимн 
зайбухъахъун. Гимн белкIун-
сири школала цаибил вы-
пускник МяхIяммад 
Къубаевли.  МяхIяммадхIя-
жи ГIялиевли, Уркухъла 
школала выпускникли сари 
гимнлис музыка цаладяхъиб-
тира. 
Педагогунала гьайбатти  
тIамрани зрительти дебали 
разибиахъуб. 
МугIяллимтани чула актер-
дешла пагьмуртанира цала-
бикибти тамашабиахъуб. 
Постановкала бутIакьянчи-
бири бехIбихьудла классуна-

ла мугIяллим Раисат 
МяхIяммадова ва школали-
зив узуси ХIямзат ХIямзатов. 
Илдани цалабикибти театрла 
постановка чебаахъиб ва 
устадешличил дузахъути ро-
ланачил лебилра разиби-
ахъуб. 
Илдала актердешла уста-
дешли заллизи кабиибти 
илцадра шадбиахъуб ва та-
машабиахъуб, илди тIашка-
бизурли хъатбикIутири. 
Балбуц бузахъуси ПатIимат 
Жамаловани школала та-
рихла гьарил бяхIла хасси 
бетуц лебниличила ба-
лахъулри. Илкьяйдали ба-
гьуди гьалабяхI башахънила 
баркьудиличи дигили би-
цIибтала ва чула бузериличи 
чекабизуртала чебяхIдешли-
чила бурулри илини. 
«Дахъал дусмазиб нушала 

школализиб де-
бали пагьмучеб-
ти учительти 
бузули калунти 
саби. Илдани 
нушала уркIба-
зир дигести 
хIерзи-къелра 
датурти сари. 
Илдазибадли 
цацабехIти 
декIар-декIарти 
сабабтачибли 
балбуцличи 
бакIес хIебиуб. 
Илдала ва гьан-
на нушала ургаб 
агартала хIур-
матличил уми 
гьандуршехIе нушани ва 
дахъал дусмазиб илдачила 
хъумхIертехIе. Илдала игит-
ти баркьудлумани гIурра 

дахъал дусма-
зиб чеалкIуси 
наслу 
уркIичебби-
рахъули кав-
лан. 
ИшбархIи ну-
шани школала 
гIямрулизи 
чула уми мур-
гьила хатIли 
делкIунти ле-
билра учи-
тельтас бар-
калла балахъе-
хIе. Жагьил 
наслу багьуд-
лумачи 
бегIбиахъес ва 
бархьси гьун-
чи кабизахъес 

багьандан хIушани зурбаси 
хIянчи барилрая ва хIушала 
дагьрира цIакьанира уста-
дешличил харждарилрая. 
ХIушала къайгъни, дурхIна-
чи диги ва бузериличи гьира 
нушани сеннира хъумхIер-
техIе ва хIушачила гьанбику-
ни нушала уркIбазир даим-
лис кавлан», - буриб 
П.Жамаловани. 
ГIур балбуцличи цалаби-
кибтани гьарли-марли игиту-
ниван дахадаевлантани хIур-
матличил алавбуцибти урус-
ла учительти гьанбикахъиб. 
Советунала Союзла гьарил 
гIямзилабадли разидешли-
чил дубурла мер-мусаличи 
бакIибтири илди ва, къи-
яндешуначира хIерхIеили, 
ибкьли бузескабиибтири. 
Илдазибадли имцIатани ду-
бурла мер-мусаличиб чула 

кьисмат баргиб-
сири, дубурлан-
тачи дигай дихь-
или ва илдас ше-
ри башутири. 
Илкьяйдали 
миллатунала ур-
жибдеш ва 
цабалгундеш 
чедиахъути ил-
дигъунти хъали-
баргуни бахълис 
гIибратлира де-
тауртири. 
Цалабикибтала 
гьалар 
гъайрухъун ма-
тематикала учи-

тельница Любовь Ивановна. 
Илини сунела выступление-
лизиб буриб адамла гIямру-
лизиб кьиматчебси баркьуди 
дурхIначила къайгъни, илдас 
багьудлуми лугни ва 
бяркъличи биркахъни саби 
или. Илини илкьяйдали ба-
янти гьаладихьиб сецад къи-
яннирил дубурла шилизир 
бегI гьалар учительницали 
рузес ва дубурлантала гIям-
руличи бурсикариэс. 
Заллизи кабиибтазибадли 
бахъалгъунтани нургъби 
тIашаэс хIебиуб Любовь 
Ивановна гъайрикIухIели. 
Илала дурхIначи дигила ва 
сунела санигIятлис 
мардешличила дурути гъай-
ли адамтала уркIби 
кIантIидирахъулри. Ил-
дигъунти бугаси гIякьлули 
жагабарибти адамтала гъай 
хъумхIертестира дирар. 
Цалабикибти разибиахъуб ил 
школала выпускник, ургъан, 
Мухтар ХIясановла видео-
мубараклира. Илини, чинав 
виалра сунела шиличила, 
школаличила ва шантачила 
хъумхIертни мягIничебси 
биъни иргъахъулри. 
«Школали сунела юбилейли-
чил бархбасунси  байрам ду-
рабуркIухIели, дила уркIи 
пахрули ва разидешли 
бирцIули саби. Нуни багьуд-
лумицунра ахIи, гIямрула 
мягIничерти дурс-
рира касибси мер 
саби ил. 
ИшбархIи улкала 
хъар-хIерагардеш 
далтахъули, Рос-
сияла Федерация-
ла адамтас дар-
шудеш ва балгун-
деш диахъес 
багьандан къара-
уйчиб саби ил 
школала гIяхIцад 
выпускникуни. 
Илдани чеалкIуси 
наслулис игит-
дешла ва гъабза-
дешла гIибрат че-
биахъули саби. 
Уркухъла дахъал 
шаликарси гимна-
зияла мугIяллим-
тас баркалла 
багьахъес дигулра 
бучIантас патриот 
бяркъ лугни 
багьандан. 
МяхIкамдеш барая 

ва хIушала арадеш къулайли 
бихIеная, хIурматла педаго-
гуни», - бурули саби ви-
деодугьабизлизиб. 
Шадлихъла балбуцличир 
школьникунала ва 
мугIяллимталацун ахIи, 
ГIямарла Батирайла уличил-
си даргала драмала театрла 
гIяртистунанира музыкала 
номерти чедиахъулри. 
Далайла ва делхъла устнани 
цалабикибтас дебали 
гIяхIдизести номерти чедиа-
хъулри. Багьеслири, илди 
гIяхIил хIядурбиъниличила. 
Балбуцла ахирличиб 
«Юбилейличил, ахIерси 
школа» ибси халаси торт 
гьалабихьиб шадлихъла 
кьумурличи. Ил дебали 
мягIничебси баркьудилира 
хасси асарбариб цалаби-
кибтачи. Торт бутIиб школа-
ла директор ГIусбан ГIусба-
новли ва бехIбихьудла клас-
сунала учительница ХIяли-
мат Мятязиевани. 
  
Илдигъунти далилтани саби 
шадлихъла далдуцуни лер-
гIер жагадирахъути ва цала-
бикибтала уркIби разиди-
рахъути. 
  

Марият Чапарова 

        ( 1-ибил  бяхIлизибсила  хьарахъуд ) 

Ахъси даражаличиб шадлихъ дураберкIиб 

ГIярмиялизиб къуллукъбарахъес адамти 

жибирути гьалар-гьаларти бурхIназиб 

Дахадаевла районна Уркухъла шилизи-

вадси Артур ГIябдуллаевлисра военко-

матли повестка бедибсири. ВатIа 

хъарбаркь таманбарес ил итмаданал 

арякьунсири. Уркухъан гъабзали ункъли 

балулри ил сунела чебла биъни. 

Артур ГIябдуллаев гьарли-марси игит 

сайлин, дергъла майдайчир гъабзадешла 

баркьудлуми дурадуркIулицунра ахIи, 

илини хъарбаркьуни тамандирнилизир 

гIяхIти устадеш ва гьунарти чедиа-

хъулри. Илала игитти баркьудлумала 

гIяхIдешли бахъал адамтала гIямру 

бебкIализирадли дерцахъур. 

Ишдусла июнь базличиб Артур 

ГIябдуллаевлис «Гъабзадеш багьандан» 

ибси медаль бедибсири. Ил наградали-

чибли багьесли саби ил ахIерси ВатIан 

багьандан гьунарти дурадеркIес хIядур-

си, къияндикибхIели секьяйда вяшикIес 

хIяжатлил балуси ва сунечи хъарси ла-

мусличил таманбируси дубурлан виъни. 

Илгъуна медальличи Артур лайикьикни 

илала хъалибарглис ва лебилра ур-

кухъантас пахрули бетарули саби. Ил 

багьадур гъабзадешла ва игитдешла ми-

салли ветаурли сай лебилра бургъантас-

ра. Артур ГIябдуллаев ва лебилра Рос-

сияла бургъанти чедибдешра сархили, 

хIулкIули чула хъалибаргуначи чар-

бухъи дигули саби илала гъамтас ва 

шантас. 

БусягIятла манзиллизив Артур от-

пускличи вакIили сай. Илкьяйдали или-

ни камси биалра манзиллис лебилра 

сунела шанти-тухумти разибиахъубли 

сай. 

Илкьяйдали урехиагарли душмантачи 

къаршили ургъули, улкалис мардеш че-

диахъули, ахъси наградаличи лайикьи-

кибси Артурлис лебтанилра баркалла 

багьахъесра лайикьли саби. Нушала ул-

кализиб адамтала азаддеш ва даршудеш 

багьандан чула гIязиз жан кьурбандарес 

хIядурти илдигъунти жагьилти лебни-

личи нуша пахрули дицIилра. 

Дунъяличир дергъла цIа алкахъес бузу-

тала цалра пикрира гьархIебизурли, 

дявила анцIбукьунира тамандиубли, 

бургъанти чула нешаначи ва акIубти 

мер-мусаличи жяв-жявли чарбухъаб. 

Марина ГIяхIмадова  

Ургъан шабагъатлавариб 

ОНД-ла ва 18 ибил номерла ПР-ла 
хIянчизартани Дахадаевла районна 
КЦСОН-на, ГО ЧС-ла ва ЕДДС-ла 
вакилтачил дарх бахъал дурхIнала 
дегIти ва яшавлизир къияндешуни 
лерти хъалибаргуначи профилакти-
калашалти рейдани дурадеркIиб. 
Илди далдуцунала дазурбазир 
адамтачил илдани иргъахънила 
хIянчи дураберкIиб. Янила замана 
илдала юртанази цIа хIедиркахъни-
ла мурадличил газличил ва хутIла 
гIягIниахълумачил мяхIкамли би-
рахъес ва илди дархьли пайдалади-
рес хIяжатли биъниличила 
багьахъур. 
Илкьяйдали илдани цIа диркнили-
зибадли мяхIкамдеш бирнила му-
радличил хасти гIягIниахълуми 

(извещательти) кадихьиб. МЧС-ла 
хIянчизартани баянти гьаладихьиб 
юртанала бегIтас цIализибадли се-
кьяйда мяхIкамдеш бирусил. 
«Ца пожарный датчик баибси саби 
цIадиркухIели усуси адам че-
варгъахъес. БиштIати дурхIни леб-
ти хъалибаргунази багьла-багьлали 
тIама ахъбируси гIягIниахъала ка-
бирхьуси саби, биштIати уруххIе-
биахъес багьандан. ВегIла юртлизи 
илгъуна прибор кабихьили, мас-
мулкцунра ахIи, цIализирадли 
адамтала гIямру дерцахъесра им-
канбикIуси саби», - буриб  ОНД-ла 
ва 18 ибил номерла ПР-ла инспек-
тор Эльдар Кьурбановли. 
Районна бекI МяхIяммад 
ГIябдулкьадировли цIадиркнилизи-
бадли мяхIкамдеш бирути ва ил 
анцIбукьличила къалабали ба-
лахъути гIягIниахълумала мягIни-
чебдешличила баянти гьаладихьиб. 
«Бахъал дурхIни лебти ва къиянди-
кибти хъалибаргунала юртанази 
цIадиркниличила балахъути 
гIягIниахълуми кадихьни илдала 
хъалибаргуни мяхIкамдирнила аги-
кьяйда алкIахънила цаибси ганз 
саби. 
Илдигъунти юртани имцIаливан 
къиянти аги-кьяйдализир дирар. 
Илаб хIербирути адамтала гIямру 

ва чула мас-мулк цIализирадли дер-
цахъес багьандан цIадиркниличила 
балахъути извещательтани ку-
мекбирули саби. Илди 
гIяхIниахълумани заманаличиб 
цIала урехи лебниличила ба-
лахъули саби ва юртлизибти 
адамти цархIил мерличи гечбарес 
ва хъа духIнарти ваяхI дерцахIести 
имканти алкIахъули сари», - викIи 
муниципалитетла руководитель. 
ГьанбиркахъехIе, илдигъунти 
цIадикниличила балахъути 
гIягIниахълумала гIяхIдешли 
хъалибаргуни цIализибадли 
мяхIкамдеш бирес бурсибирули 
саби ва къияндикибхIели се барес 
хIяжатлил дурхIни бурсибирули 
саби. 
Илдигъунти баркьудлумани ба-
лахъули саби улка адамтачила 
къайгъилизи бикниличила ва гьа-
рил хъалибарг гьалабяхI баша-
хъести имканти алкIахъули диъни-
личила. Лерилра хъалибаргуни 
мяхIкамдеш бирес къайгъилизи 
дикни мягIничебси саби. СенахIен-
ну, мяхIкамдеш бирни хъалибарг 
ункъли хIербирнила ва илала та-
лихIчебси челябкьла бирнила хьул-
чи саби. 
 

Марина ГIяхIмадова  

5 
ЦIализибадли мяхIкамдеш бирес 

Шила шантас гIяхIдеш барес дигу-

тани шилизиб гIиниз тIашбалта, 

гьундури къулайдиру, жамигIятла 

мер-муса умудиру… Илдигъунти 

баркьудлуми дурадеркIибтас 

адамти баркалла бикIесра хIе-

бумсар. Илдас гIинизларад шин 

айхъухIе, гьундурачибадли ба-

шухIели, уркIи-уркIиларадли балг-

нира диру шантани. 

Дахадаевла районна Бускрила 

шантира илдигъунти гIяхIбар-

кьуни дирес кьаслизибти саби. 

ХIера, ишди бурхIназирра илдани 

цахIнарти цIакьаначил кIел гIиниз 

тIашдатур. Бускрантани ши вава-

либирхъяхънила мурадличил арц 

цаладяхъили сари, чула гIямрула 

ва яшавла шуртIри къулайди-

рахънилис илди харждирули сари. 

Шила бекI Паша Халикьовла гъай 

хIясибли, гьарахъти мер-мусаличи 

шанти шичи башес гьанна хIяжат-

деш агара. СенахIенну лебтасалра 

гъамси мерличир умути шин ди-

рахънила мурадличил шилизир 

гIинзурби тIашдатурли сари. 

Шанти гIинзурби тIашдатнили-

чиблира тIашхIебизурли, илдас 

алав мегьла жагати хIярибира да-

рили саби. Илкьяйдали адамтас 

держес хасдарибти шинна гIиниз-

личи мицIираг гъамдиэс хIедирар 

ва шин умули диъниличи халкьла 

ташмишдеш кахIевлан. 

 «Шила шантани цабиубли ва ши-

ла администрацияла кумекличил 

илкьяйдали акIахъубти 

къулайдешуначил пайдаладикIес 

дирехIе ва нушала арадеш къулай-

бирахъехIе. ГIинзурби тIашдалт-

нилизир бутIакьяндеш дарибти 

лебтасалра баркалла дикIулра. 

Даширая гьаннала гIергъира нуша-

ла шилизир къулайдешуни дирес 

даимдирехIе ва ши жагасилира 

умусилира бетарахъехIе», - 

бикIулри бускранти. 

Марина ГIяхIмадова  

КIел гIиниз тIашдатур 

 Гьар дуслизиб дурабуркIни 
гIядатли бетаурси республикала 
«ГIяхIти баркьудлумала гIебшни-
ла марафон 2023» ибси акция бе-
терхур ишди бурхIназиб Дахада-
евла районна мер-мусаличибра. 
Ил балбуцла дазурбазир 
«ГIяхIбаркьла дурсри» детерхур. 
 Цунти пенсионертас кумек 
гIеббиахънила баркьудлуми дура-
деркIиб. «Галга убати» ибси 
тIабигIят мяхIкамбирнила десант-
ли памятникунала ва школабала 
алавти мер-муса умудариб. 
Далдуцуни дурадеркIиб районна 
жагьилтала ва туризмала отделла 
кумекличил. 
 
«ГIяхIбаркьунала марафон» лебил 
республикала саби гIяхIъулатала 
отрядунани ва волонтертани бага-
лати баркьудлуми дурадуркIнилис 

хасбарибси саби. 
ЖамигIятла гIямрулизир 
дурхIнани сегъунти бутIакьяндеш 
дирулил белгибируси бетуцра са-
би ил. 
  Балбуцла дазурбазир Ур-
кухъла дахъал шаликарси лицейла 
бучIантани дуркькадиубли пайда-
лахIедирути батарейкаби цала-
дирхънила баркьуди дураберкIиб. 
«Нуша лерилра хIердирулра жага-
си ванзаличир. Алавси тIабигIят-
лизирадли дигахъути сари нушала 
ва лерилра мицIирагла гIямрура. 
 
 ИшбархIила манзиллизиб 
ил секIайчила лебтанилра балуси-
ра саби. Дусличи-дус нушани 
гIяхIил далулра тIабигIятличил 
дархдалсути далагардешуначила-
ра. Тукейзир экологиялашал уму-
ти берклуми асесра къайгъилирра 

нуша. Умуси гьава лебси мерли-
чиб бамсриихъесра кьаслизирра. 
Юртани умуси гьава лебси ва 
жагаси мераначир тIашдалтес ди-
гулра. 
 Адамла гIямрура даим 
гьаладяхI дашули сари. ИшхIелла 
манзиллизир пайдаладирути 
гIягIниахълуми аккумулятортала 
ва батарейкабала кумекличил сари 
дузути. 
 Кьай яра жявли гьарил бата-
рейка букьбулъули саби ва ил ну-
шани лайбикIулра. Бахъли балули 
хIебургар илди диштIати секIай 
адамла арадешлис сецад зарал би-
рахъулил ва алавла нясби-
рахъулил», - буриб лицейла соци-
альный педагог Хадижат Хали-
кьовани. 

Раисат Кьурбанова 

ГIебшнила марафон дураберкIиб 

 Дахадаевла районна Ирагъила шилизивадси пагьму-
чевси жагьил спортсмен  МяхIяммад ГIисабековли Астра-
ханнизир гьаларван дурадеркIибти цацали бирхIнила шай-
чирти дархти абзаначиб цаибил мер сархиб. 
  
 МяхIяммад МяхIячкъалализив чебяхIси даражала 
белчIудила заведениела цаибил курсла студент сай. 
Ункъли учIра учIули, ил гъираличил спортлизира 
ахъибхIели сай сархибдешунира дирахъути. 
  
 МяхIяммадли азадли мушул башнила шайчибси 
спортлизибра гIяхIси опыт касибси сай. Илала тренер сай-
ри Ибрагьим ХIяжигIяхIмадов. Чекайзурдеш, ва трениров-
кабачи гIяхIил пикри бяхIчииъни МяхIяммадлис кумекли-
ра детаур ва мурталра абзаначивадли чедибдешуначил 
чарулхъусири. 
 
 Челябкьлализирра МяхIяммад ГIисабековли цацали 
бирхIнила шайчирти дархти абзаначив сархибдешуни ди-
рахъниличи вирхес вирар. Ирагъан уршилис гьаннала 
гIергъира мурталра чедибдешуни дираб ва ара-сагъли 
къугъати гIямру деркIаб. 

Амина Рашидова.  

Чедибдешличил чарухъун 6 Спортсментала хIурматбирули 

 БиштIахIейчирадли дурхIназир спортличи диги адикьес хIяжатси биъниличила 
гIяхIил балуси саби Дахадаевла районна мер-мусаличибти адамтани. Хаслира педагогуни 
бирар дурхIни кьуватчебтили бетаахъес багьандан чекабизурти. 
  
 Гьалабван Уркухъла дахъал шаликарси лицейлизибра школьникуни-ургар дура-
деркIибти абзаназиб чедибикибтала хIурматбирнила баркьуди дураберкIиб. Илкьяйдали 
цаибти мерани дуцибти ва призерти шадлихъла аги-хIяйзиб мубаракбариб. 
 
 Балбуц ибхьули гъайухъун лицейла директор ГIябдурашид МяхIяммадов. Илини 
буриб гьарил адамла гIямрулизиб спортла мягIничебдешличила ва абзлизир бутIакьяндеш 
дарибтас баркалла багьахъур. 
 
 ГIур сценаличи дурабухъун абзанала декIар-декIарти журабазир бутIакьяндеш да-
рили, гьаларти мерани сархибти спорсменти. Илдала хIурматбирули, заллизир вяхли 
дяхъибти хъутри ва разити тIамри зайдухъун. 
  
 Гьарил спортсменнис хIурматла грамотара медалра дедиб. Илкьяйда ахъли 
кьиматладариб дурхIнала къайгъни ва спортличи диги. 
  
 Илкьяйдали мурталра лицейла руководстволи дурхIнала гьарил сархибдеш ахъли 
кьиматлабируси саби ва илди уркIичеббирахъути саби. 
 
 «Уркухъла дахъал шаликарси лицейлизиб бучIути ва абзаназир гIяхIти бутIа-
кьяндеш дарили, гьаларти мерани сархибти лебилра спортсменти мубаракбирулра. ХIуша 
нушала пахрули ва цархIилти дурхIнас мисалли детаурлирая. ХIушаб гьаннала гIергъира 
мурталра гьарбизуни ва дахъал чедибдешуни диубли дигулра», - буриб педагог-
воспитатель Хадижат Халикьовани. 

Марина ГIяхIмадова   

Октябрьла 8-личирад 14-личи бикайчи Черного-

рияла Будва бикIуси шагьарлизир боксла Евро-

пала конфедерацияла (EUBC) кубок сар-

хути абзани дурадеркIиб. Октябрьла 14 –

ибил бархIи детурхути финалла абзани 

Будвала кIялгIяла лацла дурар гьаргси 

заклиур детерхур. 

Россияла спортсменти, авал мургьила, 

кIел цIуб арцла ва кIел жармала медаль 

сархили, абзаназиб цаибил  мерличи 

бакIиб. Мургьила медальти сархибти Рос-

сияла боксёрти ишди саби: Баир Батлаев 

(51кг.), Максим Кузнецов (54кг.), Габил 

Мамедов (63,5килограммличи бикайчи) 

ва Жамбулат Бижамов (75кг.) 

Будва шагьарлизиб биубси турнирла при-

зовой фонд 507000 доллар сабри. Цаибил 

мер буцили, мургьила медальти сархи-

бтас 15000 долларла сертификатуни де-

диб, кIиибил мер буцибтас - 10000 дол-

ларла, хIябъибил мер буцибтас – 5000 

долларла. Лебилра авъибил мер бу-

цибтасра цаца азир доллар дедиб. 

Жамбулат Бижамов боксла абзаназив 

Россияла урегна чемпион, Европала хIяй-

на ва жагьилтала ургав дунъяла чемпион ветаур-

си сай. Халатала ургаб илини дунъяла чемпио-

натличиб кIиибил мер буцибси саби. 

Жамбулат Бижамов Тулала командализивадси 

дагъистанлан спортсмен сай. Ил ДГУ-ла юриди-

ческий институтла студентра сай. 

Ишди бурхIназив ДГУ ректор ва ДР-ла черяхIти 

белчIудила заведениебала ректортала Советла 

председатель Муртазали Хуладаевич Рабаданов-

ли, 

ДГУ-ла ЮИ-ла гIялимтала Советли Жамбулат 

ТIагьирович  Европала кубок багьанданти боксла 

абзаназиб чебяхIси чедибдеш сархниличил муба-

раквариб ва илис спортлизир гьатIира ахъти 

чедибдешлуми далгун. Илдала гIердуциб ле-

билра ДГУ-ла мугIяллимтани ва бучIантани. 

Жамбулат Бижамовла виштIал узи Бижамра бок-

сёр сай.  Илдала дудеш хIясибли хала дудеш Та-

жутдин Бижамов ДР-ла юстицияла министрли 

вирусири. Боксёртала неш  хIясибли хала дудеш 

уркухъан Абзимла ГIябдуллабек дила  юлддаш 

сай. Ил багьандан дебали разивирусира ну Жам-

булатла гьарил чедибдешличи. Набчил бархли – 

лебилра дахадаевлантира.    

 ХIяжимурад Ражабов 

Жамбулат Бижамовла ца гьатIи чедибдеш 

 Дубуртар улкала халкьлис спорт дебали 
дигахънилис бикьридеш дирули сари дунъяла 
улкназибадти чеббикIибти спортсмента-
чибадли нушала арсланти мурталра чедибирк-
нили. ХIера, гьарахъ хIедякьи, Ислам 
МяхIячевли сархибси чедибдешличила гьан-
буршехIе. Илини абзурли дагъистанланти рази-
биахъубгу чумал минутла бухIнаб чедибдеш 
сархибхIели. Лебилра дунъяла халкьра тамаша-
биахъубгу ил игит уршили илхIели. Ил секIай 
бурули ахIену дубурлантала хъалибаргуни 
спортличи дигили дицIибти диъниличила? 
Ишди бурхIназиб Дагъиста тах шагьарлизиб 
хъалибаргуни абзлизи кадизурси фестиваль 
дураберкIнира дубурлантас гIяхIбизурси бал-
буцли бетаур. 
 Илкьяйдали МяхIячкъалализибси «Труд» 
стадионнизиб Республикала «Хъалибаргла ко-
манда» ибси спортла хъалибаргуни ургабси 
фестиваль дураберкIиб. Ил дураберкIибсири 
Россияла жагьилтала ва дурхIнала «Движение 
Первых» ибси хIяракатла Дагъистан Республи-
кала регионна отделениели ва ДР-ла физкуль-
турала ва спортла Министерстволи. 
Дагъиста хъалибаргла гIяхIсигъуна командала 
у сархес багьандан республикала шагьуртази-
бадли ва районтазибадли 250 адам цалаби-
килри. 
 Шадлихъла аги-хIяйзиб балбуц бехIби-
хьиб ва Россияла, Дагъиста, «Движение Пер-
вых» ибси хIяракатла байрахъуни ахъдуциб. 
Байрахъуни ахъдуцахъес ихтиярбариб СВО-
лизир бутIакьяндеш дируси Мурад СултIанов-
ла Бежтила участоклизибадси хъалибарглис. 

 Балбуцла бутIакьянчибачи ва 
гIяхIлачи саламтала гъайличил 
дугьабизур Дагъиста бекIла кумекчи, Рос-
сияла жагьилтала ва дурхIнала 
«Движение Первых» ибси хIяракатла 
Дагъистан Республикала регионна отде-
лениела Советла Председатель Людмила 
СягIидова ва ДР-ла физкультурала ва 
спортла министрла цаибил заместитель 
Зайнал Салаутдинов. 
 Людмила СягIидовани багьахъур 
сари жа-гьилтала политикализир ру-
зухIейчибадли сунела гIямрулизиб ил 
спортла цаибси абз биъниличила, Россия-
ла жа-гьилтала ва дурхIнала «Движение 
Первых» ибси хIяракатла Дагъистан Рес-
публикала регионна отделение-лисра ДР-
ла физкультурала ва спортла Министер-
стволисра баркалла багьахъур илгъуна 
пайдаласи балбуц дураберкIни багьандан. 
«ИшбархIи лерилра рекордуни кади-
захъаб. Нушазивадли гьариллис ишбархIи 

чедибдешуначи ва гьарбизуначи бехIбихьудли 
бетааб. ЦIакьтигъунти чедибикаб», - буриб 
Людмила СягIидовани. 
 Дахадаевла районнизирадти Ибрагьимов-
хъала ва Абакаровхъала хъалибаргунани бутIа-
кьяндеш дариб фестивальличир. 

 Командабани чула гьунарти ва цIакьани 
чедиахъуси цаибси жура (дисциплина) сабри 60 
метрличи дуцIбулхъни. Балбуцла бутIакьян-
чибани саби гIяхIил хIядурбиъни чебаахъиб ва 
къалабали хъарбаркь таманбариб. Гьая 
битIикIнила абзлизирра фестивалла бутIакьян-
чибани гIяхIти устадеш ва цахIнабси цIакь пай-
далабирес бални чедаахъиб. Ибрагьимовхъала 
ва Абакаровхъала хъалибаргунанира командаб-
азиб бузес гIяхIти имканти лерти ва кьуватчер-
ти диъни марбариб. Илкьяйдали чула гьала 
тIашдатурти мурадунира ункъли тамандарили, 
цархIилтачибадли чедибикес кьасбарилри 
хъалибаргунала члентани. 
 Иличирлира тIашхIедизур хъалибаргуни. 
ГIергъисигъуна абзла жура гьарахъдешличи 
тIяхIбулхъни сабри. Ибрагьимовхъалара Аба-
каровхъалара хъалибаргунани чула кьуват-
чебдеш ва бурсидеш чедаахъиб. Чуйна 
тIяхIбухъалрира илди, чучиб гьалабтачибадли 
чедибиркес имканти дургулри. Илкьяйдали ил-
дани чедиахъулри хъалибаргунала цабалгун-
деш ва чедибдешличи гьуцI. 
 БегIлара тамашаласи дисциплинали бета-
ур дартс. Ил абзла дазурбазир хъалибаргунала 
командабала бутIакьянчибани иштяхIличил 
дротикуни иргьулри ва дахъал очкиби сархес 
къайгъилизибри. 
Абзани гьалмагъдешла аги-кьяйдализир де-
турхулри ва балбуцла гьарил бутIакьянчис 
разидешуни дихулри. Цабалги кьаслизи ка-
бизалли, гIяхIти чедибдешуни дирахъни ба-
лулри лебтанилра. 
 «Хъалибаргла команда» ибси проектла 
гIяхIдешличирли хъалибаргунас гьалмагъдикес 
ва бархбасуни чIумадиахъес имканти акIахъуб-
лири. Илдани чула цIакьани чедиахъулицунра 
ахIи, цахIнаб заманара беркIили, халаси рази-
дешличил чула бархбасуни уржахъесра иштяхI 
лебни чебиахъулри. Ил лебгIеб гIяхIси бар-
кьуди сабри ва иличила бахъхIилис хъумхIер-
ту. 
 Лерилра абзанала итогуни каибхIели, Иб-
рагьимовхъала хъалибаргли кIиибил мер сар-
хиб. 
 Зайнал Салаутдиновли хъалибаргунала 
фестиваль спортла байрам саби или багьахъур: 
«Нушани бегIлара гIяхIтигъунти, цIакьтигъун-
ти, аратигъунти, ункъли хIядурдиубтигъунти 
командаби чердикIира. Абзаназир бутIа-
кьяндеш дарибти лебтасалра баркалла багьа-
хъес дигулра. Гьариллис гьаннала гIергъира 
чархла арадешра гIямрулизир гьарбизунира 
дулгулра». 

           
Амина Рашидова.   

7 Гьалмагъдеш чIумадирахъути абзани 

 Дахадаевла районна Уркухъла дахъал ша-
ликарси лицейлизир шадлихъла аги-хIяйзир 14 
дус биубти бучIантас паспортуни дедиб. 
 Гьар дуслизиб октябрьла 19-личиб дура-
буркIни гIядатли бетаурси балбуц хасбарибси 
саби лебил Россияла лицеистла бархIилис. 
 Лицейла директор МяхIяммадрасул ГIябду-
рашидовли пахруличил Асият ХIямзатовасра 
ПатIимат БяхIмудовасра паспортуни дедиб. 
 Илди "Движения Первых" ибси бетуцла 
бутIакьянчиби биъни багьандан лебил Россияла 
жамигIятла-пачалихъла дурхIнала хIяракатла ре-
гионна отделениела шайзирадли илдас «Цаибти» 
ибси ишарабира паспортунала мужаллатунира 
дедиб.  
 Директорла бяркъ лугнила шайчирси за-
меститель Хадижат БяхIяммадовала гъай 
хIясибли, илдигъунти баркьудлуми мягIничерти 
сари дурхIнас багьудлуми лугнила бетуцлизир. 
Ил баркьудили иргъахъули саби гIулухъали пас-
порт каснила разидешцунра ахIи, жамигIятла 
гIямрулизир бутIакьяндеш дирахъесра илди жи-
бирулира саби. 
 «Нуша дирхулра Асият ХIямзатова ва 
ПатIимат БяхIмудова чула гьала тIашдатурти му-

радуни ирзес къайгъилизи 
биркниличи ва илдани ну-
шала ВатIан вавалибир-

хъяхънилизи белгиси пай кабирхьниличи. 
 Сагати сархибдешуни дирахънилизиб илди 
цархIилти дурхIнас мисалли бетаурли саби ва 
илдани декIар-декIарти проектуназир бутIа-
кьяндеш дирниличи вирхесра вирар. Челябкьла-
лизиб чедибдешуначи аркуси ил сархибдешунала 
бехIбихьудли биаб илди бучIантас», - буриб 
Х.БяхIяммадовани. 
Лицейла директорли буриливан, паспортуни кас-
ни ил ца ити дурабуркIуси баркьуди ахIен, ил 
секIал ахъли кьиматлабарес ва бучIантани чус, 
чула хъалибаргунас ва нушала ахIерси улкалис 
чула цIакьанира багьудлумира пайдаладирнила 
бетуцра саби. 
 «ХIушала челябкьла хIушала бузерилизи-
бадли, къайгъназибадли ва гIяхIти пикруми де-
терхахъес ибти кьасаназибадли дигахъуси саби. 
 ХIуша нуни жидирулрая жамигIятла гIям-
рулизир жигарла бутIакьяндеш дирахъес, Россия-
ла политикаличи, экономикаличи, культураличи 
пикри бяхIчииахъес. Жавабкардешличил гьарил 
секIайчи гъамдиреная. ХIушани хъуммартидая 
хIуша нушала улкала челябкьла диъниличилара», 
- буриб илини. 
 Илкьяйдали МяхIяммадрасул ГIябдураши-

довли чула баркьибти ункъли бучIахъес ва сархи-
бдешуни дирахъес къайгъилизибти дурхIнала 
бегIтасра баркалла багьахъур. 

 
Марина ГIяхIмадова   

Паспортуни дедиб 

 Ишди бурхIназиб гьар дуслизиб 
дурабуркIни гIядатли бетаурси ши-
ла хозяйствола хIянчизартала ва 
переработатьбируси промышлен-
ностьла БархIиличил бархбасахъи, 
Дахадаевла районна Трисанчила 
урга даражала школализиб профо-
риентационний хIянчи дураберкIиб. 
Балбуц дураберкIибсири бучIантани 
челябкьлализиб санигIят 
чеббиркIнилис кумек гIеббиахънила 
мурадличил. Шила хозяйстволизиб 
ва переработатьбируси промышлен-
ностьлизиб бузес дигутасра чеде-
таахъили далилти гьаладихьибтири. 
Илди бетуцуначил дархдасунти са-
нигIятуначил дурхIни тянишбирни-
ла декIар-декIарти баркьудлумира 
дурадеркIибтири. 
Балбуцлизир бутIакьяндеш дариб 
школала директор Алена ГIябдулла-
евани, Дагъиста аграрный универ-

ситетла духълуми да-
шахънила ва дугени 
хIядурдирнила 
масъултазиб бузуси 
кафедрала заведую-
щий ГIялибек Ис-
мягIиловли, ВУЗ-
лизибси культурала 
центрла руководитель 
Зульфия ГIязизовани 
ва ГУ Дагестанавто-
дорла профсоюзный  
комитетла  Председа-
тель, Трисанчила ши-
лизивадси Муртазали 
Бибалаевли.  БучIанта-
ни специалистунази 

суалти дедлугулри ва чус гIяхIбил-
зуси санигIятличила чедетаахъибти 
жавабти аргъес дигулри. 
Балбуцла башрилизиб дурхIнани 
гIяхIил аргъиб ишхIелла манзилли-

зир шила хозяйстволизир ва перера-
ботатьбируси промышленностьли-
зир пайдаладирути сагати техноло-
гиябачила, илди мягIничерти кьялу-
би гьаладяхI дашахъниличила баян-
ти. 
Илкьяйдали балбуцличиб шад-
лихъла аги-хIяйзиб Трисанчила ши-
лизибадти гIяхIтигъунти агро-
номтира ишдуслизир диахъубти 
сархибдешуни багьандан ва чула 
санигIятласи байрамличил бархба-
сахъи шабагъатлабариб. 
 
«Балбуц школала бучIантас пайда-
ласили уббулхъниличи ва чула че-
лябкьлализиб илдани лайкьти са-
нигIятуни чердиркIниличи  
рирхулра», - буриб Алена ГIябдул-
лаевани. 
 

Амина Рашидова 

Лайикьти санигIятуни чердиркIу 8 

Объявление 
Уважаемые жители! 

   «11» ноября 2023 года в 11 часов 00 минут с. Уркарах Дахадаевского района, в здании летнего клуба, со-
стоится собрание по вопросу отчета участкового уполномоченного полиции ОМВД России по Дахадаевскому 
району,ст.лейтенант полиции  Курбанов Р.С. и участкового уполномоченного полиции  ст.лейтенанта  полиции 
Омаров М.Г. о проделанной работе за истекший период 2023 года. 
            На собрании планируется присутствие начальника ОМВД России по Дахадаевскому району, Рабаданова 
И.М., и начальника УУП и ПДН ОМВД России по Дахадаевскому району Абакарова А.Ю., и представители 
районной и сельской администрации. 
            На собрании Вы можете задать любые вопросы, касающиеся компетенции полиции, а также внести свои 
предложения по охране общественного порядка, предупреждению, пресечению преступлений и правонаруше-
ний, улучшению работы ОМВД России по Дахадаевскому району. 
 

УУП ОМВД России  по Дахадаевскому району  ст.лейтенант полиции Омаров М.Г. 

ХъумхIертури даршдусмас 
Заур хIела шантани 
ЧеббирцIу душмантасра 
ХIела юлдашунани! 
 
Пашманбиуб  шила халкь 
Аргъили вайси хабар 
Дявила майданничив 

Шагьидвиуб чула шан! 
Вирхулра ЧевяхIсили  
ХIугъуна багьадурлис 
Савгъатбиру даимлис 
Алжанализиб мерра. 
 
Халатас ацци викIан 
Зилантас уцби викIан 
Лебилра исбагьибас  
Рузби или дугьаилзан. 
 
ХIулбани чебаибси  
Сунени някъба биран. 
Муэрлизиб чебаибси  
ХIуруцIлизиб  бируси 
 
Дуги хIери хIеили 
Гьар даим гапикIалра, 
Баласра дахъал ахIен 
ЧерикIла багьадурлис 
 

Агарсири хIяжатдеш 
Кумекличи живирес 
ДакIувири илхIяйзив 
Къиян дикиб мерличи 
ХIебири хIебалуси  
Уста сайри гьар шайчив 
Гьайдирахъиб техника 
Дусмадли тIашдизурти 
 
Сепайда, камти сарри 
Сунес декIардарибти 
Дурхъаси ца  Аллагьли 
Кьадарли дедиб дусми 
 
Сунес хIегибти гIямру  
Дедаб сунела рурсбас 
ГIурра сабур  биахъаб 
Сунела гIязиз нешлис! 
 

Даудов Исрапил  
Дибгаликла ши.  

ВатIа гьалабси чебла ихъули хасси операцияла 

балбуцлизив алхунси Аскандаров Заурлис! 


